Jzallcm

INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 21 DE MARZO DE 2013,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE MEDIO AMBIENTE, TERRITORIO E INFRAESTRUTURAS

= Decreto de aprobacién definitiva da modificacion puntual n® 15 das Normas
Subsidiarias Municipais de Vilanova de Arousa no lugar de Currds, parroquia de
Caleiro.

CONSELLERIA DE CULTURA, EDUCACION E ORDENACION UNIVERSITARIA

= Decreto polo que se reorganizan centros publicos de educaciéon secundaria e
formacioén profesional da Comunidade Auténoma de Galicia.

CONSELLERIA DE SANIDADE

= Decreto polo que se regula a estrutura organizativa de xestién integrada das areas de
Lugo, Cervo e Monforte de Lemos.

ACORDOS

CONSELLERIA DE MEDIO AMBIENTE, TERRITORIO E INFRAESTRUTURAS

= Acordo polo que se autoriza a validaciéon, a revogacién parcial e a modificacién da
Resoluciéon do 23 de setembro de 2008 (modificada a sta vez con data 30/12/2009
e 28/12/2011), pola que se encarga &4 empresa publica Xestur Ourense S.A. todas as
actuaciéns necesarias para o desenvolvemento da ampliaciéon do poligono industrial
de Pazos en Verin.

MOCIONS E PROPOSTAS
CONSELLERIA DO MEDIO RURAL E DO MAR

= Declaracion institucional da Xunta de Galicia do Dia forestal mundial dia da arbore.

INFORMES

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS E
XUSTIZA

= Informe sobre o estado de situacion dos Plans de avaliaciobn de entidades
dependentes da Xunta de Galicia.

CONSELLERIA DE FACENDA

» |nforme sobre a posta en marcha do segundo Plan de racionalizacién do gasto de
patrimonio inmobiliario.

CONSELLERIA DE MEDIO AMBIENTE, TERRITORIO E INFRAESTRUTURAS

= Informe polo que se da conta ao Consello da Xunta da declaracién de emerxencia da
obra: estabilizacion do desprendemento detectado no pk 24 + 300 da AG-64 autovia
Ferrol-Vilalba, por unha contia de douscentos cinco mil noventa e cinco euros
(205.095,00 euros).

CONSELLERIA DE TRABALLO E BENESTAR

» [nforme sobre o Plan para a dinamizacién demografica de Galicia 2013-2016,
horizonte 2020.

A XUNTA APROBA DEFINITIVAMENTE A MODIFICACION PUNTUAL DAS
NORMAS SUBSIDIARIAS DO CONCELLO DE VILANOVA DE AROUSA QUE
PERMITIRA A AMPLIACION DE CONSERVAS DARDO

» Esta modificacion ten por obxecto reclasificar como solo urbanizable un ambito de
12.912 m2 clasificado nas Normas Subsidiarias como solo rustico de proteccion de
costas e de nucleo rural

= Corrixese o erro que supuxo non reconiecer este asentamento industrial de principios
dos anos 60, e previo a actual Lei de costas, nas normas subsidiarias municipais do
ano 97

O Consello da Xunta aprobou na sua reunidon de hoxe a Modificacién Puntual n°® 15 das
Normas Subsidiarias Municipais do Concello de Vilanova de Arousa, no lugar de Curras,
Parroquia de Caleiro.

Esta Modificacion Puntual ten por obxecto reclasificar como solo urbanizable un ambito
de 12.912 m2 clasificado nas Normas Subsidiarias como solo rdstico de proteccién de
costas e de nucleo rural. O concello de Vilanova de Arousa dispén dunhas Normas
Subsidiarias de planeamento municipal do 14/03/1997.

O proxecto formulase ao abeiro da Disposiciéon transitoria décimo terceira da LOUG,
relativa a asentamentos xurdidos & marxe do planeamento, nos termos da Lei 2/2010,
de medidas urxentes de modificacion da LOUG, afectando ao ambito antropizado onde
se atopan xa implantadas as instalaciéons fabris de Conservas Dardo desde os anos 60.

A xustificacidon do interese publico da modificacién puntual, esixida no artigo 94.1 da
LOUG, baséase na delimitacién dun sector de solo urbanizable para dotacién de solo
industrial ao concello, que permita amparar o desenvolvemento de actividades
econdémicas que revitalicen o tecido produtivo.

Coémpre lembrar que antes do inicio da tramitacién (15/03/2012) as partes asinaron un
convenio, que recolle as obrigas da conserveira, materializadas nestas cesiéons publicas:
1.293 m2 de zonas verdes, 263 m2 de equipamentos, 1.308 m2 de rede viaria, 10%
do aproveitamento urbanistico e recuperaciéon da franxa dianteira do ambito para
destinala a senda peonil de 2 m de ancho e 242 m de longo, na servidume de
protecciéon de costas.

A modificacién puntual corrixe o erro que supuxo non recofecer este asentamento
industrial de principios dos anos 60, e previo a actual lei de Costas do ano 1988, nas
normas subsidiarias municipais do ano 97. Conservas Dardo conta cun ambito de
12.912 m2 de superficie no lugar de Currds na parroquia de Caleiro, dos cales preto de
6.000 m2 (60%) se destinaran a uso industrial: conserveira de pescados e mariscos.

Antecedentes

En maio de 2012 a Secretaria Xeral de Calidade e Avaliacion Ambiental dispuxo non
someter a modificacion ao procedemento de avaliacibn ambiental estratéxica.
Posteriormente o Pleno Municipal aprobou inicialmente a modificaciéon puntual e
expuxoa ao publico sen que se presentasen alegaciéns.

A Conselleria de Medio Rural e do Mar emitiu un informe sobre a vinculacién da
actividade conserveira de marisco e a procedencia de usar auga limpa do mar. En xunho
deste ano consta un acordo do Ministerio de Agricultura, Alimentacién e Medio
Ambiente; neste acordo outdérgase a concesidon de ocupaciéon temporal de 80 m2 de

dominio publico maritimo terrestre con destino a legalizacion da toma de auga e
desaugamento.

A secretaria xeral de Ordenacién do Territorio e Urbanismo emite Informe previo a
aprobacién inicial (IPAl) e posteriormente informe en materia proteccién do litoral.
Ademais consta un informe favorable do Ministerio de Medio Ambiente aos artigos 112
ay 117. 2 daLlei 22/ 1988 do 28 de xullo, de costas.

No mes de decembro o pleno da corporacién municipal aproba provisionalmente o
documento e remiteo & Xunta, constando o 6 de marzo de 2013 o Informe favorable da
Comisién Superior de Urbanismo.

CULTURA E EDUCACION REFORZARA AS ENSINANZAS DE SECUNDARIA,
BACHARELATO E FP COA POSTA EN MARCHA DO IES DO MILLADOIRO E DOS
NOVOS CIFP AS MERCEDES E A CARBALLEIRA-MARCOS VALCARCEL

» O Consello da Xunta deu hoxe o visto e prace a creacion deste novo instituto en
Ames, que comezara a funcionar o proximo curso, dando resposta a demanda da
cidadania desta localidade

A Conselleria de Cultura, Educacién e Ordenacidon Universitaria reforzard as ensinanzas
de educacién secundaria obrigatoria, bacharelato e formaciéon profesional a través da
posta en marcha do novo IES do Milladoiro e da creacién de dous novos Centros
Integrados de Formacidon Profesional, nomeadamente o CIFP As Mercedes (Lugo) e o
CIFP A Carballeira- Marcos Valcarcel (Ourense), que na actualidade funcionan como IES.
Desta forma avanzase na consolidacién da rede de CIFPs de Galicia — que chega asi aos
19 centros integrados, co obxectivo de conseguir que estes centros oferten o 50% das
prazas totais dos ciclos formativos de FP.

O Consello da Xunta de Galicia deu hoxe o visto e prace ao traslado de ensinanzas
preciso para levar a cabo esta nova planificacién. Ademais, aprobouse a creacién no
novo IES do Milladoiro (Ames), un centro que contard con 16 unidades de ESO e 4 de
bacharelato, o que implica un total de 612 prazas que dardn resposta as necesidades
crecentes de prazas escolares desta poboacién corunesa, e 4 demanda da propia
cidadania do concello de Ames. A posta en marcha deste centro supdén un investimento
de mais de 8 millons de euros por parte da Conselleria, resultado da construcion,
equipamento, gastos de funcionamento e de persoal no IES. De feito, a posta en marcha
do novo centro supora a incorporacién ao mesmo de 47-48 docentes, o que supdén un
gran esforzo da Conselleria nestes momentos de crise.

Traslado de ensinanzas

Como consecuencia da creaciéon do CIFP As Mercedes o alumnado de secundaria e
bacharelato deste centro sera redistribuido entre outros institutos da localidade de Lugo,
mentres que o alumnado destes niveis de A Carballeira- Marcos Valcarcel sera
escolarizado no IES O Couto da cidade de Ourense.

A conversién en CIFP dos actuais IES As Mercedes e IES A Carballeira- Marcos
Valcarcel permitirda & Conselleria de Cultura e Educacién crear preto de 200 novas
prazas de ciclos formativos para o vindeiro curso nestes centros, reforzando a sua
oferta formativa con novos ciclos, en especial nas ensinanzas para adultos, na
modalidade presencial e a distancia e nos Programas de Cualificacién Profesional Inicial
(PCPl). Ademais, abrirase a porta & creaciéon de viveiros de empresas e ao
desenvolvemento nestes centros do procedemento de reconecemento, avaliaciéon e
acreditacion da experiencia laboral para os profesionais que non dispofen de

certificados ou titulaciéns oficiais, un proceso que poderda agora realizarse nestes
centros.

O CONSELLO DA XUNTA APROBA O DECRETO DE XESTION INTEGRADA DE
LUGO, CERVO E MONFORTE DE LEMOS

» A xestion integrada simplifica as estruturas organizativas e busca unha organizacion
coordinada, horizontal, transversal, sen chanzos, e que situa ao paciente como eixo
do sistema

O Consello da Xunta aprobou esta mana o decreto que regula a estrutura organizativa
de xestidn integrada das areas de Lugo, Cervo e Monforte de Lemos. O decreto saira
publicado proximamente no Diario Oficial de Galicia.

Tratase de continuar coa implantacién da xestion integrada, cunha estrutura coordinada
que asumird a xestiéon dos recursos, prestacidns e programas da atencién sanitaria,
tanto do nivel de atencién primaria como especializada, asi como sociosanitaria e de
promocién e proteccion da saude.

Beneficios da Xestién Integrada

A xestion integrada oriéntase a acadar unha organizacidon coordinada, horizontal,
transversal, sen chanzos. Os obxectivos estdn centrados na atencién no paciente coa
implicacién de todos os profesionais na toma de decisiéns mediante o uso da xestién
clinica como ferramenta para evolucionar dun sistema xa superado de organizaciéon por
compartimentos a outro transversal ou horizontal; e garantir a equidade, accesibilidade,
continuidade, calidade e seguridade da atencion.

Tamén busca minimizar a variabilidade clinica e eliminar a duplicidade de procedementos
diagnésticos e terapéuticos; garantir a transparencia e a autonomia de decisidon dos
pacientes establecida na lexislacidon vixente; orientar a planificacién dos procesos en
torno aos problemas de saulde; e utilizar eficientemente todos os recursos mediante a
promociéon do traballo en equipo e a implicaciéon dos profesionais na xestion.

A xestién integrada sitla ao paciente como eixo do sistema pois recibird unha resposta
asistencial axeitada en tempo e lugar, sen sensacidon de tramites ou burocracia, sen
repeticion de probas de forma innecesaria, evitando derivaciéns innecesarias a servizos
e sen esperas.

Para o persoal, esta nova estrutura aumenta as posibilidades de desenvolvemento
profesional, pois permite maior mobilidade no contorno dos servizos da propia area —
sempre de forma pactada e voluntaria- e proxecciéon profesional, o que redunda en mais
motivacién e satisfaccion.

Antecedentes
Este decreto é o desenvolvemento da obriga legal que establece a Lei 14/1986 xeral de
sanidade e o artigo 97 da Lei 8/2008, de saude de Galicia sobre a introducion na

asistencia sanitaria de modelos de xestion e férmulas organizativas cunha vision
horizontal e integradora dos procesos asistenciais.

Tamén estd incluido como unha actuacién do primeiro obxectivo da Estratexia Sergas
2014: saude e demanda dos cidadans.

AS OBRAS DE AMPLIACION DO PARQUE EMPRESARIAL DE PAZOS
ADXUDICARANSE EN ABRIL E SERAN FINANCIADAS POLA XUNTA CUN
IMPORTE DE 4 MILLONS DE EUROS

» A empresa publica Xestur Ourense continuara sendo a encargada de executar os
traballos, pero non do seu financiamento, que asume na sua integridade a Conselleria
de Medio Ambiente, Territorio e Infraestrutura a través do IGVS

= O parque de Pazos ten na actualidade unha superficie de 132.000 metros cadrados,
aos que se sumara unha superficie adicional de 70.581 metros cadrados, dos que
mais de 46.500 seran de uso industrial

= Preto de 771.000 metros cadrados da ampliacion estan xa comprometidos, o que
supon case o 23 por cento do total da actuacion

O Consello da Xunta, na sua reunién desta mafa, autorizou un pagamento de mais de
catro milléns de euros a Xestur Ourense co obxectivo de que a empresa publica poida
afrontar a execucién das obras da primeira fase da ampliaciéon do poligono industrial de
Pazos, no concello de Verin. O Goberno galego decidiu revogar parcialmente a
resolucion adoptada en 2008 pola Conselleria de Vivenda e Solo, na que se encargou a
Xestur Ourense a adquisicidn dos terreos e a posterior execucion das obras do parque
de Pazos con cargo as contas da propia Xestur.

A decisién adoptada polo Goberno galego ten como obxectivo que a Xunta de Galicia, a
través do Instituto Galego da Vivenda e Solo, recupere a iniciativa sobre a promocién do
poligono co obxectivo de axilizar a sta construcion, debido a situacién financeira que
atravesa Xestur. Deste xeito, a sociedade de promocion de solo de Ourense continuara
asumindo a construcién das obras, pero o financiamento correspondera na sua
integridade 4 Conselleria de Medio Ambiente, Territorio e Infraestruturas a través do
IGVS.

Asi, a Xunta de Galicia aboara a Xestur Ourense unha contia de 4 milléns de euros entre
2013 e 2014, en concepto de pagamento pola execucién das obras da 1?2 fase da
ampliaciéon do poligono industrial de Pazos de Verin, asi como polo importe dos terreos
xa adquiridos.

A Conselleria de Medio Ambiente toma esta decisiéon co fin de evitar mais gastos
financeiros a Xestur Ourense, o que permitird afrontar a obra cos orzamentos do
Instituto Galego de Vivenda e Solo. Tras este acordo do Consello, as obras de
ampliaciéon do parque empresarial, que xa estan licitadas, poderan adxudicarse en abril e
comezar no segundo semestre de 2013.

Coémpre lembrar que en setembro de 2008 o anterior responsable do IGVS asinaba unha
resolucidon pola que se lle encargaba a Xestur Ourense todas as actuaciéns necesarias
para o desenvolvemento da ampliacién do Poligono Industrial de Pazos, en Verin. Nesta

mesma resolucién indicase que os investimentos que impliqgue esta actuacién seran
reintegrados polo IGVS mediante a adxudicacion de parcelas lucrativas resultantes, é
dicir, unha forma de pagamento en especie.

Tras a decisiéon de hoxe, Xestur deberd continuar cos traballos técnicos pendentes,
como a escritura de agrupacidon e segregacion, rexistro e certificaciéns catastrais e as
obras de urbanizacién interiores e exteriores. Para isto, ao longo de 2013 o
departamento que dirixe Agustin Herndndez aboarad 2,7 milléns de euros; mentres que
en 2014 pagara 1.377.710 euros.

Ampliaciéon de Pazos

O parque de Pazos ten na actualidade unha superficie de 132.000 metros cadrados, dos
que 87.215 son de uso industrial e comercial. A obra licitada correspondente & primeira
fase da ampliacién sumara unha superficie adicional de 70.581 metros cadrados, polo
que o poligono incrementard a sua capacidade nun 53%

Do total da superficie ampliada, 46.519 metros cadrados seran de uso industrial e
comercial, repartidos en 12 parcelas. O resto da superficie corresponderd a
equipamentos (3.052 metros cadrados), espazos libres e zonas verdes (10.321 metros
cadrados) e superficie de vias e aparcamentos.

Desde a Xunta recordan que preto de 11.000 metros cadrados da ampliacién estan xa
comprometidos, o que supén case o 23% do total da actuacién. Os terreos da
ampliacién do parque empresarial de Pazos estan adquiridos na sua totalidade, cun
investimento de mais de 880.000 euros.

DECLARACION INSTITUCIONAL DO DIiA FORESTAL MUNDIAL, DIA DA ARBORE

En 1971 os Estados membros da Organizacién de Naciéns Unidas para a Agricultura e
a Alimentacién(FAO) proclamaron a celebracién do primeiro “Dia Forestal Mundial”,
popularmente cofiecido como Dia da Arbore, o 21 de marzo, pois esta data supén o
primeiro dia do outono no hemisferio sur e o primeiro da primavera neste noso
hemisferio, co obxectivo de imprimirlle caracter de simultaneidade en todo o mundo.

A calidade de vida estd en gran medida ligada a presenza dunhas masas arbdreas que
cobren hoxe unha terceira parte da superficie do planeta. As arbores realizan funciéns e
servizos indispensables e resultan esenciais para evitar o cambio climatico.

Galicia, segundo os datos do IV Inventario Forestal Nacional, conta cunha superficie
forestal de dous milléns de hectareas. Supdn isto mais do sete por cento da superficie
forestal nacional o que, tendo en conta o tamano da nosa Comunidade Auténoma, non
é pouco dicir.

Os valores desta superficie son moitos, entre outras cousas podemos dicir que aqui se
levan a cabo o 50% das cortas de madeira de Espafia, e iso pon de manifesto a
capacidade do sector galego e o seu peso no pais.

Moitos son os recursos e aproveitamentos que o monte ofrece: madeira, pastos, froitos,
cogomelos, biomasa, lecer, paisaxe... o equilibrio entre os distintos aproveitamentos é
fundamental, de xeito que non perdamos recursos disponibles.

Podemos afirmar que a de hoxe é a unha data de especial significacién para todos os
galegos e galegas, xa que o monte supdn para nds natureza, paisaxe, tradicion e
cultura, ademais dun recurso endéxeno de primeira magnitude.

Desde o punto de vista da economia podemos afirmar que a arbore é a orixe dun
importante sector que fornece unha materia con multiples aplicaciéns, desde a
construcién e fabricacién de mobles e utensilios ata a produciéon de papel ou a xeracién
de enerxia ligada a modernas instalacidons de biomasa.

O monte foi a base que permitiu o sustento das sociedades antigas e posibilitou a
transito & moderna sociedade dos nosos dias, nas que os bosques desempenan un papel
fundamental, tanto desde o punto de vista econédmico como ambiental —depédsito de
carbono e verdadeiro pulmén do mundo actual- e tamén social e cultural —en canto
espazo de expansioén e lugar de encontro e esparexemento.

Por iso é unha obriga para todos o seu coidado e mantemento, tarefa na que se
enmarca a precisa loita contra os incendios forestais, porque dos montes depende en

gran medida a nosa economia, amén do noso benestar. Coidando os montes garantimos
o presente e o futuro de Galicia e do planeta.

A XUNTA SITUASE A CABEZA DE ESPANA NA RACIONALIZACION DA SUA
ADMINISTRACION PARALELA TRAS ELIMINAR XA 56 ORGANISMOS

» Os aforros acadados coas medidas de mellora nos entes que persisten superan xa os
dos eliminados, nunha clara mostra da eficiencia do plan

» O Goberno galego ten previsto aprobar este mesmo ano a terceira fase do plan, coa
que completara a andlise sobre toda a Administracion paralela

» A Xunta ultima un proxecto de Lei de racionalizacion que completa o procedemento e
que avanza ainda mais na modernizacion da Administracion

O Consello da Xunta deu conta hoxe dun novo informe de seguimento sobre o Plan de
Racionalizacion da Administraciéon Paralela, que segue a desenvolverse na sua segunda
fase e que situou a Galicia 4 cabeza de Espafna na materia, xa que desde que iniciou o
proceso de xeito pioneiro en 2009, a Comunidade Auténoma eliminou xa un total de 56
organismos do sector publico e acadou uns aforros de mais de 35 milléns de euros.

O informe, do que deu conta no Consello o vicepresidente, Alfonso Rueda, destaca que,
por vez primeira desde a posta en marcha do plan, os aforros acadados nos entes que
contindan a existir superan xa os aforros logrados coa extinciéon de entes, o que da boa
mostra da importancia das case 400 medidas de mellora que se habilitaron e que buscan
a maxima eficiencia e eficacia no funcionamento da chamada Administracién paralela.

En total, nas duas fases do plan vense afectados 116 organismos, co mandato de
eliminar 73 e optimizar os restantes introducindo medidas especificas de eficiencia.
Nestes momentos, estan xa suprimidos 56 entes dependentes -44 fundaciéns, 5
consorcios, 5 sociedades publicas, 1 entidade de dereito publico e 1 organismo
auténomo-.

Organismos eliminados

Deles, na primeira fase foron suprimidos e liquidados un total de 44, mentres que outros
12 xa foron eliminados na segunda fase do plan. Tratase do Centro Europeo de
Empresas e Innovacién de Galicia ( CEEIl); dos Consorcios e Servizos contra Incendios e
Salvamento do Morrazo, Salnés e Baixo Mifo-Condado-Lourifia; da Fundacién Centro
Galego do Plastico; do Consorcio Audiovisual de Galicia; do Instituto Galego de
Cooperaciéon Iberoamericana; do Centro de Supercomputacion de Galicia Sociedade
Andénima; da Fundacién Centro Tecnoldéxico Téxtil; da Fundacién Mar de Galicia; do
Consorcio Galicia 2005 Vuelta al mundo a Vela; e do Consello da Xuventude (Conxuga).

As restantes operaciéns, ata completar as 73 supresidns previstas, seguen 0 Seu curso
segundo os prazos previstos. Asi, por exemplo, xa se deu un importante avance a
reordenaciéon do sector turistico coa posta en marcha da Axencia Galega de Turismo e
agora procederase a extincion de Turgalicia e do Instituto de Estudos Turisticos, asi
como & reformulacién do Xacobeo. No caso da integracién das xestures, o pasado

decembro o Consello autorizou o inicio dos tramites para constituir a empresa publica
Xestidon do Solo de Galicia e, unha vez creada, procederase & integracion dos catro
entes provinciais actualmente existentes.

Lei de racionalizacion

O obxectivo da Xunta é seguir polo camifio da racionalizacién da Administracién no que
foi pioneira e asi, ademais de porfier en marcha este mesmo ano 2013 a terceira fase do
plan, esta a ultimar un proxecto de Lei de racionalizacién da Administracién autondmica,
co que completara o circulo das reformas que se iniciaron coa Lei de organizacién e
funcionamento da Administraciéon xeral e do sector publico de Galicia.

A nova norma serd un paso mais na modernizaciéon da Administracién autondémica e
supora, asi mesmo, un novo avance para seguir adelgazando a dimensién do sector
publico, con maior transparencia e xeneralizando as técnicas de auditoria interna. Asi, a
Xunta quedara obrigada a aprobar periodicamente plans de avaliacién e reestruturacion
da Administracién instrumental, nun proceso de mellora continua.

Ademais, a creacién de novas entidades instrumentais quedara supeditada & emisién
favorable de informe por parte da Direccion Xeral de Avaliacion e Reforma
Administrativa, que terd que acreditar a slUa necesidade por razéns de eficacia,
autonomia de xestién e proximidade.

A XUNTA AFORRARA NESTA LEXISLATURA MAIS DE 4 MILLONS DE EUROS
CO SEGUNDO PLAN DE RACIONALIZACION DE ALUGUEIROS

» No exercicio 2013 reducirase un 20% o gasto previsto neste ambito

» O novo Plan pretende optimizar o aproveitamento dos inmobles de titularidade
autonomica e seguir consolidando e incrementando o aforro xa acadado

» O primeiro Plan de racionalizacion diminuiu un 25% o gasto en alugueiros na pasada
lexislatura, pasando de 7,6 millons de euros no 2008 a 5,7 millons

A Xunta de Galicia aforrard nesta lexislatura mais de 4 milléns de euros coa posta en
marcha do segundo Plan de racionalizacién do gasto de patrimonio inmobiliario.
Ademais, neste exercicio o aforro previsto supera o millén de euros, ao tempo que o
gasto en alugueiros se reduce un 20% grazas a optimizacién e a eficiencia no uso dos
inmobles propios.

Asi se recolle nun informe presentado ao Consello da Xunta pola titular de Facenda,
Elena Munoz Fonteriz, sobre o novo Plan de racionalizacién de alugueiros posto en
marcha co obxectivo de seguir consolidando e incrementando os aforros acadados na
anterior lexislatura neste ambito.

Este segundo Plan pretende lograr un mellor aproveitamento dos inmobles de
titularidade autondmica, potenciando a localizacién dos servizos publicos en edificios
que son propiedade da Comunidade Auténoma.

Nunha primeira fase, esta actuacidén centrarase na area de Santiago e permitira situar
nunhas mesmas dependencias departamentos da Administracion autondmica
relacionados entre si. Posteriormente, o Executivo galego estendera o plan aos servizos
periféricos no resto de areas de Galicia.

Primeiro Plan de Racionalizacion de alugueiros

Este aforro simase ao conseguido na pasada lexislatura, na que o primeiro Plan logrou
diminuir un 25% o gasto anual destinado ao pagamento de alugueiros, o que supuxo un
aforro anual de case 2 milléns de euros respecto ao que se gastaba na anterior. Asi, o
custo anual pasou de 7,6 milléns en 2008 a 5,7 milléns de euros.

Neste sentido, o Goberno galego foi incrementando ano a ano durante a lexislatura o
aforro anual en alugueiros ata os 2 milléns de euros como consecuencia de tres tipos de
actuacions. Por un lado, resolvendo contratos, aproveitando inmobles propios e, cando
isto non foi posible, renegociando a baixa a renda que pagaba a Administraciéon por
alguns locais.

O CONSELLO DA XUNTA APROBA A DECLARACION DE EMERXENCIA DAS
OBRAS PARA A ESTABILIZACION DUN NOIRO DA AUTOVIA FERROL-VILALBA
CO OBXECTIVO DE GARANTIR A SEGURIDADE

= As intensas choivas de xaneiro provocaron un desprazamento de rochas no punto
quilométrico 24 + 300

» A Axencia Galega de Infraestruturas realizou unha inspeccion e considerou necesario
reforzar o noiro para garantir a sua estabilidade

= As obras de emerxencia comezaron esta mesma semana e suporan un investimento
de 224.000 euros

O Consello da Xunta de Galicia autorizou hoxe as obras de emerxencia necesarias para a
estabilizacién dun noiro da Autovia Ferrol-Vilalba (AG-64) & altura do punto quilométrico
24 + 300, no tramo Igrexafeita-Espinaredo.

Esta actuacidon é necesaria despois de que en xaneiro deste ano, por mor das intensas
choivas rexistradas a finais de mes, se producise unha rotura con desprazamento de
rocha. A Axencia Galega de Infraestruturas encargou un estudo xeotécnico co obxectivo
de determinar as medidas necesarias para garantir a estabilidade da ladeira.

As obras de emerxencia comezaron esta mesma semana e consisten na realizacion
dunha berma de 6 metros de ancho, tumbado do noiro existente a 45° para diminuir a
sla pendente, e posterior reforzo consistente na proxeccién de formigén, colocacién de
ancoraxes e de malla, que permitirdn incrementar a resistencia fronte aos
desprazamentos, mellorando a sua estabilidade.

Estes traballos de estabilizacién do terraplén rematardn en dous meses, sempre que as
condiciéns meteoroléxicas permitan avanzar ao ritmo previsto, e implicaran un
investimento de mais de 224.000 euros por parte da Xunta de Galicia.

Durante os traballos manterase pechado ao trafico nese punto o carril dereito da autovia
na calzada en sentido Ferrol, para garantir a seguridade dos traballadores, asi como dos
usuarios da via.

A pesar de que a zona de obra estard debidamente sinalizada, desde a Conselleria de
Medio Ambiente, Territorio e Infraestruturas solicitase precauciéon aos condutores que
circulen por este punto e que tefan en conta a presenza de persoas executando estes
traballos.

No mapa pddese observar a zona na que se actuard para garantir a estabilidade no
noiro:

A XUNTA RECOLLE NO PLAN DE DINAMIZACION DEMOGRAFICA
INCREMENTOS DA DEDUCION FISCAL POR NACEMENTO OU ADOPCION

= Os beneficios fiscais pasaran de 300 a 360 euros para o primeiro fillo o proximo ano

» A deducion, ademais, incrementarase para o segundo fillo en 2015 e para o terceiro
en 2016

= Estes beneficios aumentaran, ademais, a partir de 2014 nun 20 por cento para os
contribuintes residentes en municipios de menos de 5.000 habitantes

= FEsta medida ira acompanada a partir de 20715 dunha suba na prestacion economica
do pagamento unico por fillo a cargo da Conselleria de Traballo e Benestar

= Incluense tamén melloras nas axudas ao acceso a vivenda e ao transporte

» O Consello da Xunta deu hoxe o visto e prace ao Plan de Dinamizacion Demogréfica,
que se amplia de 50 a 67 medidas que se incluiron froito da tramitacion anterior

= A Xunta retoma, deste xeito, a tramitacion desta iniciativa para o seu posterior
debate e aprobacion no Parlamento

A Conselleria de Traballo e Benestar retoma a tramitacién do “Plan para a dinamizacién
demografica de Galicia 2013-2016. Horizonte 2020”. O Consello da Xunta deu hoxe o
visto e prace ao documento, para o seu posterior debate e aprobacién definitiva no
Parlamento. Este documento ampliase de 50 a 67 medidas para atallar o problema
demogréafico especifico desta comunidade auténoma, que se artellan ao redor de catro
areas de intervencién: a sensibilizacién da sociedade, o impulso socioecondémico da
maternidade e paternidade, o apoio as familias e a coordinaciéon entre administraciéns.

Entre as medidas novidosas que se executaran destacan as relacionadas cos beneficios
fiscais, axudas & vivenda e transporte.

Con respecto aos beneficios fiscais, o documento inclie para 2014 un incremento de
300 a 360 euros da deducién fiscal por nacemento ou adopcidon do primeiro fillo, que ira
aumentando gradualmente. Asi, o Plan recolle tamén un aumento dos beneficios fiscais
por nacemento ou adopcidon nos anos 2015 e 2016. Deste xeito, no exercicio 2015 esta
prevista unha suba polo segundo fillo de 360 a 400 euros e 400 a 450 euros polo
terceiro fillo e sucesivos en 2016.

Ademais, e, como novidade, estes beneficios incrementaranse nun 20 por cento para
aqueles contribuintes residentes en beneficios de menos de 5.000 habitantes.

Paralelamente a estas deducidons, o Goberno galego ten previsto ampliar a partir de
2015 a prestaciéon econdémica do pagamento unico por fillo a cargo, unha axuda da
Conselleria de Traballo e Benestar que actualmente é de 360 euros. Esta prestacion
econdémica esta dirixida para aqueles casos nos que 0s pais non estean obrigados e non
presenten a sua declaraciéon da renda.

Asi mesmo, esta previsto duplicar o limite maximo actual pola deducién do 30 por cento
da cota integra autondmica para os contribuintes que, por motivos de traballo, tefien
que deixar os fillos menores ao coidado dunha persoa empregada do fogar ou nunha
escola infantil. Este limite pasara de 200 a 400 euros sempre que concorran unha serie
de requisitos, como que ambos os pais realicen unha actividade por conta propia ou
allea.

E preciso lembrar que Galicia é unha das comunidades auténomas que mellores
beneficios fiscais ten asociados ao fomento da natalidade. Segundo os ultimos datos
oficiais ofrecidos polo Ministerio de Facenda (2010), o importe destes beneficios fiscais
ascendeu a 12 milléns de euros — o0 80% do total de deducidons en IRPF establecidas
pola Comunidade Auténoma (que supofien menos ingresos nas arcas da Comunidade).
Galicia é a Unica rexién, xunto con Valencia, que na actualidade mantén a deducién por
nacemento de fillos durante os tres primeiros anos de vida, ainda que en Galicia o
importe deducible é de 300 e 360 euros, mentres que en Valencia é de 270, segundo
os datos correspondentes a declaracién do 2011.

Axudas a vivenda

En materia de vivenda, para a compra, aluguer ou reforma, para efectos de ponderaciéon
de ingresos da unidade familiar terase en conta ao fillo ou filla concibida, sempre que na
aplicacion desta férmula se obtefa un maior beneficio. lgual tratamento tera a
acreditacion de adopcién en tramite. Para isto, modificariase o vixente Decreto
402/2009, do 22 de outubro, polo que se establecen as axudas publicas neste eido.

Por dltimo, tamén destaca, no eido do transporte publico, a incorporacién dunha
bonificacién adicional nos pagamentos coa tarxeta metropolitana de Galicia aos
membros de familias numerosas.

Medidas novidosas

A situacion demografica de Galicia iniciou o seu debate na Camara Galega en 2011,
cando se creou unha comisién especifica sobre este asunto: a comisién non permanente
de estudo para a elaboracién do Plan de Dinamizacién Demogréafica de Galicia. O Plan
partiu da realidade especifica de Galicia e ten un enfoque transversal e a longo prazo. O
documento estruturase en 67 medidas, que se articulan arredor de 16 obxectivos
estratéxicos e 4 areas de intervencion.

Entre as medidas novas que se incluiron a raiz do debate desta problematica na Camara
galega destacan, na area de sensibilizaciéon, a informacién e asesoramento técnico as
empresas sobre a proteccién das traballadoras embarazadas, en situacién de parto
recente ou lactacién; e a promociéon da avaliaciéon de riscos e a proteccion da
maternidade no traballo.

A segunda area céntrase no impulso socioecondmico a4 maternidade/paternidade. Neste
eido de actuaciéns, propdénense, ademais da mellora dos beneficios fiscais, medidas
como o impulso de novas abordaxes entre as empresas nas excedencias ou reducion
das xornadas; ou campafas de sensibilizacidn entre as empresas para que apliquen
tarifas de tipo social ou distintas bonificaciéons ds familias —non sé 4s numerosas. Neste
eido, unha das medidas novas é o apoio as persoas interesadas na adopcién ou no
acollemento familiar.

Apoio as familias

A seguinte area, de apoio s familias, contén medidas como a creacidon de novas prazas
de escolas infantis. Ata o de agora, xa se crearon preto de 3.000 prazas na pasada
lexislatura, o que supdén un incremento con respecto a 2009 dun 55%, e ese esforzo
continuard coa planificacién prevista nos préximos catro anos que sumaran outras
3.500 mais. Para esta area de intervencién, tamén se recollen outras medidas como o
fomento da racionalizacion dos horarios dos centros de atencién (isto é, axustar os
horarios 4s demandas reais das familias); ou a diversificacién de servizos prestados a

infancia. Ademais, estudarase promover medidas para favorecer o acceso & vivenda e
aos transportes das familias.

Neste eido terceiro do plan, o de apoio as familias, inclUense agora como novidade a
programacion de actividades culturais e de ocio conxuntamente destinadas a todos os
membros da unidade familiar; a contribucién e fomento da diversificacién econdmica
dos ambitos rurais e costeiros non urbanos, asi como o fomento da conciliacién da vida
laboral, persoal e familiar nos eidos agro-gandeiro e maritimo-pesqueiro. Por ultimo, e
entre outras actuaciéons incorporadas, saliéntanse medidas para facilitar a integracion
social e laboral de persoas inmigrantes e retornadas.

O Jdltimo ndcleo de intervencién aborda a coordinacién interdepartamental e a
transversalidade. Para acadar os seus obxectivos, impulsaranse medidas como foros e
congresos especializados, convenios entre distintas administracidns publicas ou o
establecemento da promocién do crecemento demografico como criterio positivo de
valoracién nas convocatorias das axudas das Administracion.

Para a elaboracién deste Plan, é preciso lembrar que se tiveron en conta as
intervencions realizadas na Comisién parlamentaria e que previamente se fixo unha
enquisa para obter “unha radiografia” do problema en Galicia. Neste estudo, realizaronse
1.200 entrevistas a persoas con idades de entre os 15 e os 65 anos. Os resultados
desta amosaron, como principal conclusién, que os galegos non perciben o problema
demografico. De feito, de cinco cuestidns que se presentaron son (emprego, cambio
climatico, situacién democratica, emigracidbn e poucos nacementos), o problema
demografico quedou en udltimo lugar, cunha notable diferenza coas outras preguntas, xa

que s6 foi considerado como o principal problema por un 18 por cento dos enquisados.

